
SAŽECI ODGOVORA VISOKOG SUDSKOG I TUŽILAČKOG VIJEĆA BIH (VSTV BiH) NA UPITE SUDIJA I TUŽILACA U OBLASTI ETIKE, INTEGRITETA I SPREČAVANJA SUKOBA INTERESA 
I 
MIŠLJENJA STALNE KOMISIJE ZA ETIKU, INTEGRITET I OGOVORNOST SUDIJA I TUŽILACA VSTV-A BIH U 2022. GODINI
 










Prema Zakonu o Visokom sudskom i tužilačkom vijeću BiH (član 85.), sudija ili tužilac može od Vijeća tražiti mišljenje o tome da li su njegove aktivnosti spojive sa njegovom dužnosti i odredbama ovog zakona. Odgovor Vijeća dostavljen u skladu sa odredbama ovog stava je obavezujući. Također, ako predsjednik suda ili glavni tužilac smatra da sudija ili tužilac obavlja aktivnosti koje su zabranjene ovim zakonom (čl. 82. i 83. Zakona), sudija ili tužilac se obavještavaju o tome, a predsjednik suda ili glavni tužilac upućuje predmet Vijeću koje o tome donosi obavezujuću odluku (član 84. Zakona). 



Pregled koji slijedi sadrži sažetke mišljenja Stalne komisije za sudijsku i tužilačku etiku, nezavisnost i nespojivost VSTV-a BiH, putem koje VSTV BiH provodi svoja ovlaštenja u oblasti etike, integriteta i sukoba interesa nosilaca pravosudne funkcije. Sažeci su sačinjeni za mišljenja koja su usvojena tokom 2022. godine, a po upitima sudija i tužilaca.  



1. Broj predmeta: 11-07-3-2825-    /2022 
Pitanje: Da li nosilac pravosudne funkcije može samostalno ili sa partnerima osnovati i registrovati kod nadležnog suda privredno društvo, npr. d.o.o. i da li mu je za to neophodna saglasnost VSTV? Da li za slučaj da ne može registrovati privredno društvo u kojem dakako ne može biti uposlenik može biti suvlasnik privrednog društva po odluci vlasnika istog?
Odgovor: Stalna komisija je usvojila mišljenje na osnovu kojeg predmet upita nije spojiv s funkcijom nosioca pravosudne funkcije.
Zakonom o VSTV BiH, Poslovnikom Visokog sudskog i tužilačkog vijeća Bosne i Hercegovine regulisano je da sudija ili tužilac ne smije obavljati bilo kakvu dužnost koja je nespojiva s njegovom dužnosti ili dužnost za koju se može smatrati da ometa ispravno i nepristrasno vršenje dužnosti sudije ili tužioca, ili koja može imati negativan uticaj na nezavisnost ili ugled sudijske ili tužilačke dužnosti, te dovesti u sumnju njegovu sposobnost da postupa nepristrasno ili štetiti ugledu sudijske ili tužilačke dužnosti.

2. Broj predmeta: 11-07-3-3301-4/2022
Pitanje:  Da li je funkcija sudije sudu spojiva sa aktivnostima predavanja na Ekonomskom fakultetu (povećanja broja časova predavanja u ljetnom semestru sa 15 na 45)?
Odgovor: Stalna komisija je mišljenja da je navedeni obim angažmana obavljanja nastavnih aktivnosti spojiv sa sudijskom funkcijom, uz podsjećanje da je VSTV BiH, na svojoj sjednici održanoj 24. i 25.03.2021. godine, razmatrao pitanje spojivosti dodatnih aktivnosti predavača na fakultetima sa pravosudnom funkcijom i usvojio sljedeće zaključke:
„Vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“;
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“

3. Broj predmeta: 11-07-3-3301-2/2022
Pitanje:  Da li je funkcija sudije spojiva sa aktivnostima predavanja na Pravnom fakultetu i Ekonomskom fakultetu van radnog vremena sudije (30 časova tokom zimskog semestra i 15 časova tokom ljetnog semestra)? 
Odgovor: Stalna komisija je mišljenja da je angažman na obavljanju nastavnih aktivnosti na Pravnom fakultetu i Ekonomskom fakultetu kratkoročan na način i u obimu koji je naveden, pa u skladu s tim i spojiv sa sudijskom funkcijom, uz podsjećanje da je VSTV BiH, na svojoj sjednici održanoj 24. i 25.03.2021. godine, razmatrao pitanje spojivosti dodatnih aktivnosti predavača na fakultetima sa pravosudnom funkcijom i usvojio sljedeće zaključke:
„Vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“;
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“
Napominje se također da se i kratkoročne aktivnosti stručne edukacije u okviru pravnih klinika, radionica i seminara na fakultetima mogu obavljati isključivo van radnog vremena.

4. Broj predmeta: 11-07-3-3051-3/2022
Pitanje: Da li je funkcija tužioca spojiva sa angažmanom u svojstvu praktičara na pravnoj klinici „Jačanje pravosudnog sistema kroz unapređenje praktičnog osposobljavanja studenata prava i diplomiranih pravnika u BIH“ u organizaciji Pravnog fakulteta i Nacionalnog centra za državne sudove (NCSC BIH), a sve u okviru mreže pravnih fakulteta u BIH (JUST-ED)?
Odgovor: Stalna komisija je donijela zaključak da je angažman na pravnoj klinici u organizaciji Pravnog fakulteta i Nacionalnog centra za državne sudove (NCSC BIH) u svojstvu praktičara spojiv sa tužilačkom funkcijom.

5. Broj predmeta: 11-07-3-2949-2/2022
Pitanje: Da li je funkcija tužioca spojiva sa angažmanom izlagača u okviru seminara „Kontradiktornost ispitivanja – izvođenja dokaza u krivičnom postupku“ u organizaciji Ministarstva pravde?
Odgovor: Stalna komisija je donijela zaključak da je angažman u okviru seminara u organizaciji Ministarstva pravde BiH spojiv sa tužilačkom funkcijom.

6. Broj predmeta: 11-07-3-3978-2/2022
Pitanje: Da li je osnivanje u suvlasničkom udjelu i investicija u pravnom licu (d.o.o) bez obavljanja poslova unutar takvog lica spojivo sa funkcijom nosioca pravosudne funcije?
Odgovor: Stalna komisija usvojila je mišljenje da predmet upita nije spojiv sa funkcijom nosioca pravosudne funkcije te se u tom smislu navedena osnivačka aktivnost ne preporučuje.



7. Broj predmeta: 11-07-3-3353-2/2022
Pitanje: Da li je funkcija tužioca spojiva sa angažmanom u svojstvu moderatora/edukatora na temu „Institut žalbe u predmetima ratnih zločina – normativni i praktični aspekt“ na XV savjetovanju tužilaca Bosne i Hercegovine?
Odgovor: Stalna komisija je donijela zaključak da je angažman na XV savjetovanju tužilaca Bosne i Hercegovine spojiv sa funkcijom tužioca.

8. Broj predmeta: 11-07-3-3297-2/2022
Pitanje: Da li je funkcija tužioca spojiva sa angažmanom u svojstvu predavača na temu „Procesuiranje seksualnog uznemiravanja u praksi pravosuđa BiH“ na XV savjetovanju tužilaca Bosne i Hercegovine u organizaciji Atlantske inicijative? 
Odgovor: Stalna komisija je donijela zaključak da je angažman na XV savjetovanju tužilaca Bosne i Hercegovine spojiv sa tužilačkom funkcijom.

9. Broj predmeta: 11-07-3-723-2/2022
Pitanje: Da li je funkcija tužioca spojiva sa angažmanom u okviru USAID – ovog projekta Pravosuđe protiv korupcije (JACA) kao konsultanta/edukatora u sklopu Programa individualizovane obuke za tužioce na temu „Posebne istražne radnje“?
Odgovor: Stalna komisija je donijela zaključak da je angažman u okviru USAID – ovog projekta Pravosuđe protiv korupcije (JACA) kao konsultanta/edukatora spojiv sa tužilačkom funkcijom.

10. Broj predmeta: 11-07-3-3867-2/2022
Pitanje: Da li je funkcija sudije spojiva sa angažmanom na izvođenju nastave na predmetu Obligaciono pravo i Međunarodno poslovno pravo u zimskom semestru nastavne 2022/2023 godine na Pravnom fakultetu?
Odgovor: Stalna komisija je donijela zaključak da je angažman na obavljanju nastavnih aktivnosti na Pravnom fakultetu spojiv sa funkcijom sudije, uz podsjećanje da je VSTV BiH, na svojoj sjednici održanoj 24. i 25.03.2021. godine, razmatrao pitanje spojivosti dodatnih aktivnosti predavača na fakultetima sa pravosudnom funkcijom i donio sljedeće zaključke:
„Vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“;
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“

11. Broj predmeta:  11-07-3-1921-2/2022
Pitanje: Da li je funkcija sudije spojiva sa funkcijom predavača u sklopu jednodnevnog angažmana u okviru studentske manifestacije Dani prava i kriminalistike 2022. godine na Pravnom fakultetu?
Odgovor: Stalna komisija je donijela zaključak da je angažman predavača na studentskoj manifestaciji Dani prava i kriminalistike na Pravnom fakultetu 2022. godine spojiv sa sudijskom funkcijom.

12. Broj predmeta:  11-07-3-1951-3/2022
Pitanje: Da li je funkcija sudije spojiva sa dvodnevnim angažmanom u svojstvu moderatora u okviru zajedničkog programa Europske unije i Vijeća Europe „Horizontal Facility za Zapadni Balkan i Tursku – faza II”, za potrebe „Slobode izražavanja i slobode medija u Jugoistočnoj Evropi (JUFREX)“ – doprinos drugoj sesiji “Regionalne konferencije za sudije, tužioce i advokate o slobodi izražavanja” u Draču, Albanija?
Odgovor: Stalna komisija je donijela zaključak da je angažman na Regionalnoj konferenciji za sudije, tužioce i advokate u Draču, Albanija spojiv sa sudijskom funkcijom. 

13. Broj predmeta:  11-07-3-1075-2/2022
Pitanje: Da li je funkcija tužioca spojiva sa angažmanom izlagača u okviru seminara „Kontradiktornost ispitivanja-izvođenja dokaza u krivičnom postupku“ u organizaciji Ministarstva pravde?
Odgovor: Stalna komisija je donijela zaključak da je angažman u okviru seminara u organizaciji Ministarstva pravde BiH spojiv sa tužilačkom funkcijom.

14. Broj predmeta:  11-07-3-2736-2/2022
Pitanje: Da li je funkcija tužioca spojiva sa angažmanom u okviru USAID-ovog projekta Pravosuđe protiv korupcije kao predavača na obuci disciplinskih komisija Visokog sudskog i tužilačkog vijeća BiH pod nazivom „Disciplinski postupak i praksa“ na temu „Donošenje odluka koji se očigledno krši zakon i uporno i neopravdano kršenje pravila i postupka“?
Odgovor: Stalna komisija je donijela zaključak da je angažman u okviru USAID-ovog projekta  Pravosuđe protiv korupcije kao predavača na obuci disciplinskih komisija Visokog sudskog i tužilačkog vijeća BiH spojiv sa tužilačkom funkcijom.

15. Broj predmeta:  11-07-3-1807-2/2022
Pitanje: Da li je angažman u nastavnom procesu Fakulteta za kriminalistiku, kriminologiju i sigurnosne studije na nastavnom predmetu „Kriminalistika 5 – Metodike“ na prvom ciklusu studija spojiv sa funkcijom tužioca?
Odgovor: Visoko sudsko i tužilačko vijeće BiH je na svojoj sjednici održanoj 24. i 25.03.2021. godine razmatralo pitanja o spojivosti dodatnih aktivnosti u smislu predavača na fakultetima i donijelo sljedeće zaključke:
„Visoko sudsko i tužilačko vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“
Napominje se da se pravne klinike, radionice i seminari na fakultetima mogu obavljati isključivo van radnog vremena.

16. Broj predmeta:  11-07-3-3495-2/2022
Pitanje: Pitanje: Da li je funkcija tužioca spojiva sa angažmanom izlagača u okviru seminara „Kontradiktornost ispitivanja – izvođenja dokaza u krivičnom postupku“ u organizaciji Ministarstva pravde?
Odgovor: Stalna komisija je donijela zaključak da je angažman u okviru seminara u organizaciji Ministarstva pravde BiH spojiv sa tužilačkom funkcijom.

17. Broj predmeta: 11-07-3-1531-2/2022
Pitanje: Da li je funkcija sudije spojiva sa dodatnim angažmanom u svojstvu predavača na seminarima na temu parničnih sporova, radnih sporova i sudijske etike u organizaciji Refam Creative Solutions (REC d.o.o. Sarajevo), konsultantske kuće za istraživanje i unapređenje lokalnog i regionalnog razvoja?
Odgovor: Stalna komisija je mišljenja da je angažman u svojstvu predavača na navedenim seminarima spojiv sa sudijskom funkcijom.

18. Broj predmeta: 11-07-3-515-4/2022
Pitanje: Da li je funkcija tužioca spojiva sa dodatnim angažmanom u svojstvu konsultanta na projektu koji podrazumijeva učešće u izradi regionalnog plana mentorstva, operativne mape puta i standardnih operativnih procedura za istraživanje trgovine ljudima kao i pripremu i održavanje trodnevne tematske radionice i pripreme završnog izvještaja u organizaciji UN agencije „UNODC“?
Odgovor: Stalna komisija je mišljenja da je angažman u svojstvu konsultanta na navedenom projektu spojiv sa tužilačkom funkcijom.

19. Broj predmeta: 11-07-3-534-2/2022
Pitanje: Da li je funkcija tužioca spojiva sa članstvom i radom u Komisiji za polaganje stručnog upravnog ispita za rad u upravi u statusu ispitivača, imajući u vidu da listu ispitivača utvrđuje i objavljuje  Agencija za državnu upravu, na mandat u trajanju od dvije godine uz mogućnost ponovnog izbora, te da se ispiti provode od strane tročlanih komisija koja se biraju sa liste ispitivača i koje ispite obavljaju povremeno, uz previđenu naknadu?
Odgovor: Stalna komisija je mišljenja da je angažman ispitivača u Komisiji za polaganje stručnog upravnog ispita spojiv sa funkcijom tužioca, pri čemu treba imati u vidu da se rad u ovim komisijama obavlja izvan redovnog radnog vremena.  

20. Broj predmeta: 11-07-2-2030-2/2021
Pitanje: Da li je iznajmljivanje nekretnina stranim turistima spojivo sa funkcijom sudije?
Odgovor: Stalna komisija je zaključila da je predmetna dodatna aktivnost spojiva sa funkcijom sudije, imajući vidu odredbe Smjernica za sprečavanje sukoba interesa u pravosuđu od 08.07.2016. godine, odnosno tačku 2.1 prema kojoj nosilac pravosudne funkcije može kupovati nekretnine i drugu imovinu, upravljati tom imovinom i provoditi transakcije koje uključuju tu imovinu, imajući u vidu obavezu izvještavanja o imovini, prihodima, obavezama i interesima, te tačku 2.2. prema kojoj, pri raspolaganju imovinom čiji je isključivi vlasnik ili suvlasnik sa bračnim partnerom, nosilac pravosudne funkcije je dužan voditi računa da izbjegava svaki percipirani, potencijalni ili stvarni sukob interesa i sve situacije koje mogu zahtijevati njegovo izuzeće, kao što je davanje u zakup nekretnina kao uredskih prostorija vladinim institucijama, notarima, advokatima i drugim licima čija je djelatnosti vezana za rad pravosuđa.

21. Broj predmeta: 11-07-3-3549-2/2022
Pitanje: Da li je funkcija tužioca spojiva sa četvorodnevnim angažmanom na seminaru u svojstvu predavača na temu „Oduzimanje imovinske koristi pribavljene krivičnim djelom“ u organizaciji Agencije za upravljanje oduzetom imovinom?
Odgovor: Stalna komisija je mišljenja da je angažman u svojstvu predavača u okviru seminara u organizaciji Agencije za upravljanje oduzetom imovinom spojiv sa tužilačkom funkcijom.

22. Broj predmeta: 11-07-3-2037-2/2022
Pitanje: Da li je funkcija sudije spojiva sa članstvom u Multidisciplinarnom timu za zaštitu prava djece u kontaktu sa zakonom, s ciljem unapređenja saradnje nadležnih institucija i organa na području opštine?
Odgovor: Stalna komisija je mišljenja da je angažman kao član Multidisciplinarnog tima za zaštitu prava djece u kontaktu sa zakonom spojiv sa funkcijom sudije.

23. Broj predmeta: 11-50-2-2746-2/2022
Pitanje: Da li je sa funkcijom sudije spojivo primanje simboličnog poklona povodom dobijanja trojki (troje djece), od strane kompanije koja se obratila sa ponudom za slanje poklona za bebe, a koji se sastoji od higijenskih proizvoda a koji se šalje svim trojkama rođenim u Bosni i Hercegovini?
Odgovor: Stalna komisija je mišljenja da se ponuda kompanije može smatrati kao izuzetak od zabrane primanja poklona i druge koristi u vezi sa obavljanjem pravosudne funkcije uz obrazloženje da se poklon kompanije ne može smatrati kao pokušaj uticaja na sudiju u obavljanju sudijske funkcije i jer se pokloni dodjeljuju u skladu sa jednakim uslovima primjenjivim na građane Bosne i Hercegovine u okviru promotivnih aktivnosti. 

24. Broj predmeta: 11-07-2-3554-2/2021
Pitanje: Da li funkcija sudije spojiva sa nastavnim aktivnostima na Internacionalnom univerzitetu u Travniku ako se radi o angažmanu po osnovu Ugovora o djelu za jednu akademsku godinu, da se nastava, čiji je fond 30 sati, održava subotom u poslijepodnevnim satima, da se nastavničke aktivnosti obavljaju uz naknadu, te da je predsjednik suda saglasan sa navedenim aktivnostima?
Odgovor: Stalna komisija je mišljenja da je angažman sudije na obavljanju nastavnih aktivnosti, na način i u obimu kako je navedeno, spojiv sa sudijskom funkcijom.

25. Broj predmeta: 11-02-3-2043-2/2022
Pitanje: Da li osoba na funkciji sudije može učestvovati u štrajku sudija koji bi se trebao organizovati, kao i da li se učešćem u štrajku, ukoliko bude organizovan, krši bilo koja odredba Kodeksa sudijske etike, odnosno bilo koji disciplinski prekršaj propisan odredbama Zakona o VSTV-u BiH?
Odgovor: Polazeći od činjenice da učešće sudija u štrajku nije regulisano ustavnim i zakonskim odredbama, kao i da se organizacija i način provođenja štrajka, između ostalog, predviđa za zaposlene u javnim službama koje se osnivaju da obavljaju djelatnosti od opšteg interesa u oblastima izričito definisanim zakonom, a koje ne uključuju oblast pravosudne vlasti, Vijeće je na osnovu sveobuhvatne analize relevantnih odredbi postojećeg pravnog okvira mišljenja da sudije nemaju pravo učešća u štrajku.
Vijeće se u prvom redu vodilo posebnim statusom sudije, koji se bira i imenuje na pravosudnu funkciju od strane nadležnog nezavisnog organa, te se stoga sudija kao nosilac pravosudne funkcije ne može smatrati zaposlenikom u pravosuđu u smislu odredbi relevantnih za predmetno pitanje. 

26. Broj predmeta: 11-07-3-3549-2/2022
Pitanje: Da li je funkcija tužioca spojiva sa četverodnevnim angažmanom u svojstvu predavača na temu „Oduzimanje imovinske koristi pribavljene krivičnim djelom“ u organizaciji Agencije za upravljanje oduzetom imovinom? 
Odgovor: Stalna komisija je mišljenja da je navedeni angažman u okviru četverodnevnog seminara u organizaciji Agencije za upravljanje oduzetom imovinom spojiv sa tužilačkom funkcijom.

27. Broj predmeta:  11-07-3-358-2/2021
Pitanje: Da li je funkcija kantonalnog tužioca spojiva sa angažmanom u statusu člana predsjednika Komisije za skijaške sudije kroz članstvo u Skijaškom savezu i Smučarskom savezu, kao vid dodatne aktivnosti? 
Odgovor: Stalna komisija je mišljenja da je angažman člana predsjednika Komisije za skijaške sudije u okviru navedenih skijaških saveza, kao dodatna aktivnost,  spojiv sa tužilačkom funkcijom.  

28. Broj predmeta: 11-07-3-4093-2/2022
Pitanje: Da li je funkcija nosioca pravosudne funkcije spojiva sa angažmanom u svojstvu praktičara na nastavnim vježbama za studente Pravnog fakulteta na predmetu Kriminalistička forenzička klinika?
Odgovor: Stalna Komisija je mišljenja da je angažman na izvođenju praktičnih vježbi na Pravnom fakultetu spojiv sa tužilačkom funkcijom, uz podsjećanje na zaključak Visokog sudskog i tužilačkog vijeća sa sjednice održane 24. i 25.03.2021. godine u kojem se kaže da se kratkoročne aktivnosti stručne edukacije u okviru pravnih klinika/vježbi, radionica i seminara na fakultetima mogu obavljati isključivo van radnog vremena.

29. Broj predmeta:  11-07-4-3228-2/2022
Pitanje: Da li je funkcija tužioca spojiva sa angažmanom u svojstvu uvodničara i prisustva na jednodnevnoj međunarodnoj konferenciji u vezi analize predmeta stranih terorističkih boraca i „policy paper – a“ o krajnjoj desnici na Zapadnom Balkanu koju organizuje Atlantska inicijativa? 
Odgovor: Stalna komisija je donijela zaključak da je angažman na međunarodnoj konferenciji u organizaciji Atlantske inicijative spojiv sa tužilačkom funkcijom. 

30. Broj predmeta: 11-07-3-3867-2/2022
Pitanje: Da li je funkcija sudije i spojiva sa aktivnostima predavanja na Visokoj školi za finansije i računovodstvo pod ugovorom o angažovanju u izvođenju nastave na predmetu Poslovno pravo na prvom ciklusu studija u ljetnom semestru 2022/2023 godine i to 12 časova u toku semestra?
Odgovor: Stalna komisija je mišljenja da je angažman na obavljanju nastavnih aktivnosti spojiv sa funkcijom sudije, uz podsjećanje da je VSTV BiH, na svojoj sjednici održanoj 24.i 25. 03.2021. godine, razmatrao pitanje spojivosti dodatnih aktivnosti predavača na fakultetima sa pravosudnom funkcijom i donio sljedeće zaključke:
„Vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“;
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“

31. Broj predmeta: 11-07-3-3354-2/2022
Pitanje: Da li je funkcija tužioca spojiva sa angažmanom u svojstvu edukatora na temu „Posredni izvršilac krivičnog djela (izvršilac iz sjene)" na XV četverodnevnom savjetovanju tužilaca?
Odgovor: Stalna komisije je donijela zaključak da je angažman na XV četverodnevnom savjetovanju tužilaca spojiv sa tužilačkom funkcijom.

32. Broj predmeta: 11-07-3-470-2/2022
Pitanje: Da li je funkcija sudije spojiva sa prisustvovanjem međunarodnoj akademiji za sprovođenje zakona (ILEA) u Budimpešti koja organizira kurs na temu „Borba protiv korupcije“ a koje je odobrila predsjednica suda?
Odgovor: Stalna komisija je mišljenja da je angažman na međunarodnoj akademiji za sprovođenje zakona (ILEA) u Budimpešti koja organizira kurs na temu „Borba protiv korupcije“ spojiv sa sudijskom funkcijom.

33. Broj predmeta: 11-07-3-2033-2/2022
Pitanje: Da li je funkcija sudije spojiva sa angažmanom u nastavnom procesu Pravnog fakulteta i Visoke škole na krivičnim, krivično – procesnim i prekršajnim predmetima?
Odgovor: Visoko sudsko i tužilačko vijeće BiH je na svojoj sjednici održanoj 24. i 25. 03.2021. godine razmatralo pitanja o spojivosti dodatnih aktivnosti u smislu predavača na fakultetima i donijelo sljedeće zaključke:
„Visoko sudsko i tužilačko vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“
Napominje se da se pravne klinike, radionice i seminari na fakultetima mogu obavljati isključivo van radnog vremena.

34. Broj predmeta: 11-07-3-3423-2/2022
Pitanje: Da li je funkcija tužioca spojiva sa angažmanom u svojstvu moderatora planske igre za studente pod nazivom „Obrazovanje koalicija u multietničkoj državi“ u organizaciji Fondacije Konrad Adenauer, koje se održava zajedno sa Fakultetom političkih nauka, izvan radnog vremena?
Odgovor: Stalna komisija je donijela zaključak da je ovakav angažman tužioca spojiv sa tužilačkom funkcijom.

35. Broj predmeta:  11-07-3-3494-2/2022
Pitanje: Da li je funkcija sudije spojiva sa angažmanom u svojstvu praktičara na praktičnim vježbama za studente završne godine Pravnog fakulteta na predmetu Građansko procesno pravo iz oblasti parničnog postupka?
Odgovor: Stalna komisija je mišljenja da je angažman na izvođenju praktičnih vježbi na Pravnom fakultetu spojiv sa sudijskom funkcijom, uz podsjećanje na zaključak Visokog sudskog i tužilačkog vijeća sa sjednice održane 24. i 25.03.2021. godine u kojem se kaže da se kratkoročne aktivnosti stručne edukacije u okviru pravnih klinika, radionica i seminara na fakultetima mogu obavljati isključivo van radnog vremena.

36. Broj predmeta:  11-07-3-2649-2/2022
Pitanje: Da li je funkcija tužioca spojiva sa funkcijom člana Nadzornog odbora i funkcijom tajnika Hrvatskog kulturnog umjetničkog društva na volonterskoj osnovi?
Odgovor: Stalna komisija je mišljenja da su angažmani u svojstvu člana Nadzornog odbora i tajnika Hrvatskog kulturnog umjetničkog društva spojivi sa tužilačkom funkcijom.

37. Broj predmeta: 11-07-3-1149-2/2022 
Pitanje: Da li je funkcija sudije spojiva sa dodatnim angažmanom u svojstvu članice pravosudne rodne mreže koja će, u okviru Aire Centra, djelovati regionalno sa orijentacijom na zemlje Zapadnog Balkana, u cilju razvijanja i promicanja svjesnosti o rodnoj ravnopravnosti, femicidu i sl., kao i ulozi pravosuđa u adresiranju navedenih tema i praksi među sudijama u regiji?
Odgovor: Stalna komisija je mišljenja da je angažman u svojstvu članice navedene pravosudne rodne mreže spojiv sa sudijskom funkcijom. 

38. Broj predmeta: 11-07-3-697-2/2022
Pitanje: Da li je funkcija sudije spojiva sa dodatnim angažmanom u svojstvu spoljnog saradnika – viši asistent na Pravnom fakultetu?
Odgovor: Visoko sudsko i tužilačko vijeće BiH je na svojoj sjednici održanoj 24. i 25.03.2021. godine razmatralo pitanja o spojivosti dodatnih aktivnosti u smislu predavača na fakultetima i donijelo sljedeće zaključke:
„Visoko sudsko i tužilačko vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“
Napominje se da se pravne klinike, radionice i seminari na fakultetima mogu obavljati isključivo van radnog vremena.



39. Broj predmeta: 11-07-3-2328-8/2021
Pitanje: Da li predsjednica Vrhovnog suda može primati mjesečne naknade u iznosu od 200,00 KM kao predsjednik Komisije za izradu prednacrta Krivičnog zakona?
Odgovor: Stalna komisija je u skladu sa dosadašnjom praksom prilikom odlučivanja po upitima o spojivosti funkcija sudija i tužilaca sa dodatnim angažmanima u radnim grupama za izradu nacrta/prednacrta zakona koji se tiču pravne prirode, odlučivala da su takvi angažmani spojivi sa funkcijom sudije i tužioca.

40. Broj predmeta: 11-07-3-515-2/2021
Pitanje: Da li je funkcija tužioca spojiva sa angažmanom u svojstvu konsultanta u prilagođavanju tečaja o međunarodnoj pravnoj pomoći u krivičnim stvarima u okviru HELP programa Vijeća Evrope za Zapadni Balkan uz obrazloženje da bi se navedena aktivnost obavljala tokom 2022. godine, uz naknadu u iznosu od 4.000 EUR?
Odgovor: Stalna komisija je mišljenja da je angažman u svojstvu konsultanta na realizaciji navedene aktivnosti spojiv sa tužilačkom funkcijom.

41. Broj predmeta: 11-07-3-3894-2/2022
Pitanje: Da li je funkcija predsjednika suda spojiva sa aktivnostima predavanja na  Pravnom fakultetu pod ugovorom o angažovanju u izvođenju nastave na predmetu Evropsko krivično pravo na drugom ciklusu studija u zimskom semestru 2022/2023 godine i to 30 časova u toku semestra, odnosno 2 časa sedmično?
Odgovor: Stalna komisija je mišljenja da je angažman na obavljanju nastavnih aktivnosti na Pravnom fakultetu spojiv sa sudijskom funkcijom uz podsjećanje da je VSTV BiH, na svojoj sjednici održanoj 24. i 25.03.2021. godine, razmatrao pitanje spojivosti dodatnih aktivnosti predavača na fakultetima sa pravosudnom funkcijom i donio sljedeće zaključke:
„Vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“;
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“



42. Broj predmeta: 11-07-3-3363-2/2022
Pitanje: Da li je funkcija tužioca spojiva sa angažmanom u svojstvu člana komisije za polaganje stručnog ispita za stečajne upravnike pri Ministarstvu pravde?
Odgovor: Stalna komisija je donijela zaključak da je angažman kao člana komisije za polaganje stručnog ispita za stečajne upravnike spojiv sa tužilačkom funkcijom.

43. Broj predmeta: 11-07-3-3301-2/2022
Pitanje: Da li je funkcija sudije spojiva sa nastavnim aktivnostima predavanja na Internacionalnom univerzitetu ako se radi o angažmanu pod ugovorom o djelu o angažovanju u izvođenju nastave u zimskom semestru 2022/2023 godine i to 3 časa sedmično, te da će se navedene nastavne aktivnosti vršiti subotom?
Odgovor: Stalna komisija je mišljenja da je angažman na obavljanju nastavnih aktivnosti na Internacionalnom univerzitetu kratkoročan na način i u obimu kako je navedeno, pa u skladu s tim i spojiv sa sudijskom funkcijom, uz podsjećanje da je VSTV BiH, na svojoj sjednici održanoj 24.i 25. 03.2021. godine, razmatrao pitanje spojivosti dodatnih aktivnosti predavača na fakultetima sa pravosudnom funkcijom i donio sljedeće zaključke:
„Vijeće je mišljenja da sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima“;
„Vijeće je mišljenja da sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl.“
Napominje se također da se i kratkoročne aktivnosti stručne edukacije u okviru pravnih klinika, radionica i seminara na fakultetima mogu obavljati isključivo van radnog vremena.

44. Broj predmeta: 11-07-3-3732-2/2022
Pitanje: Da li je funkcija sudije spojiva sa angažmanom u svojstvu konsultanta u okviru USAID-ovog projekta Pravosuđe protiv korupcije koji bi podrazumijevao predavanja za zaposlene u pravosuđu na različitim lokalitetima u Bosni i Hercegovini kao i izradu nacrta Pojmovnika pravosudne etike? 
Odgovor: Stalna komisija je mišljenja da je angažman u okviru USAID-ovog projekta Pravosuđe protiv korupcije spojiv sa sudijskom funkcijom.
